
König Konrad III. nimmt die Güter der Kirche zu Comburg in seinen
Schutz und entzieht dieselben der Amtsgewalt der Grafen und ihrer

Stellvertreter.

Nürnberg, 1138. August 13.

(Chr.) In nomine sanctę et individuę trinitatis. Cunradus, divina favente
clementia Romanorum rex secundus. Quotiens religiosis et iustis peticioni-
bus fidelium nostrorum, maxime autem sanctarum ęcclesiarum, aures regalis
nostrę propitiationis inclinamus, nos ipsos et pro nobis orantes a rege re-
gum clementer exaudiri non dubitamus. Omnibus igitur tam futuris quam
presentibus Christi fidelibus notum esse volumus, nos pro remedio animę no-
strę et parentum nostrorum, et per interventum dilectę contectalis nostrę
Gertrvdis, omnia bona ad ęcclesiam Kamberg nuncupatam, in honore sanc-
ti Nicholai constructam, iure pertinentia sub nostram tutelam suscepisse,
et regia nostra auctoritate decrevisse, ut, salvo per omnia iure et iusticia
Wirziburgensis episcopi, amodo libere ac pacifice sub immunitatis libertate
maneant. Nichilominus etiam, consentiente per omnia et astipulante nobis in
hac causa dilecto nostro Embrichone, Wirzeburgensi episcopo, banno regali
interdicimus, ne comes aliquis, vel quisquam sub eo, qui vulgo walpodo vo-
catur, ullam placitandi, angariandi vel aliquas exactiones faciendi per totam
illam abbatiam potestatem habeat, nisi tantum advocatus, beneplacito abba-
tis et fratrum eiusdem ęcclesię institutus. Hoc autem nominatim per totum
comitatum Choggengou1, quem ante nostram in regno sublimationem nos ip-
si habuimus, fieri precipimus. Humili autem flexi peticione Hartwici, qui tunc
temporis eandem rexit ęcclesiam, instinctu quoque Waltheri de Loibbenhusen
et fratrum eius nos istud fecisse sciatis. Ut autem huius precepti nostri pagina
firma et inconvulsa omni permaneat ęvo, hanc cartam inde conscriptam et
manu nostra corroboratam sigilli nostri impressione signiri iussimus. Si quis
autem, quod absit, hoc preceptum nostrum violare presumpserit, puri auri
centum marcas componat, dimidiam partem camerę nostrę, et aliam partem
prefatę ęcclesię persolvat. Huius autem rei testes sunt: Suicgerus, Branden-
burgensis episcopus. Otto, filius ducis Saxonię. Heinricus marchio. Fridericus
dux. Herimannus comes et alii quam plures.

1Über den Kochergau siehe Stälin: Württembergische Geschichte, Bd. 1, S. 319.

Signum domni Cůnradi, Romanorum regis secundi (Monogramm)a (Siegel.)
Hoc etiam Emb[r]icho, Wirziburgensis episcopus, sua presentia et peticione
confirmavit.

Ego Arnoldus cancellarius vice Alberti archicancellarii recognovi, et ego Hein-
ricus notarius subscripsi.

Anno dominicę incarnationis MCXXXVII., indictione I., regnante Cůnrado,
Romanorum rege secundo2, anni vero regni eius primo.

Data Idus Augusti, Nurnberg in Christo feliciter. Amen.

—

Der Textabdruck folgt dem Original.

aSteht in der Mitte der Urkunde mit untergesetztem O, dessen oberer Bogen von einem
senkrecht stehenden I durchschnitten ist.

2Indiktion und Regierungsjahr weisen auf das Jahr 1137, vgl. Philipp Jaffé (Hrsg.):
Regesta pontificum Romanorum ab condita ecclesia ad annum post Christum natum
MCXCVIII, Berlin 1851, Nr. 5609.

Ortsindex:
Brandenburg an der Havel, BRB

Comburg Wohnplatz (3320)

Comburg, Schwäbisch Hall, SHA

Kochergau

Lobenhausen Wohnplatz (2992)

Lobenhausen, Kirchberg an der Jagst, SHA

Nürnberg, N

Sachsen

Würzburg, WÜ

